КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ
Ичӧт да шӧр предпринимательство сӧвмӧдан юкӧнын Коми Республикаса олӧмӧ пӧртысь власьт органъясӧн координационнӧй либӧ сӧвещательнӧй органъяс котыртан пӧрадок йылысь
«Россия Федерацияын ичӧт да шӧр предпринимательство сӧвмӧдӧм йылысь» Федеральнӧй оланпаслӧн 13 статья серти да «Коми Республикаын ичӧт да шӧр предпринимательство сӧвмӧдан ӧткымын юалӧм йылысь» Коми Республикаса Оланпас серти Коми Республикаса Веськӧдлан котыр шуис: 
1. Вынсьӧдны Ичӧт да шӧр предпринимательство сӧвмӧдан юкӧнын Коми Республикаса олӧмӧ пӧртысь власьт органъясӧн координационнӧй либӧ сӧвещательнӧй органъяс котыртан пӧрадок содтӧд серти. 
2. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Веськӧдлан котырӧн Юрнуӧдысьӧс вежысьлы, коді ладмӧдӧ олӧмӧ пӧртысь власьт органъяслысь уджсӧ ичӧт да шӧр предпринимательстволы отсӧг сетан юалӧмъяс серти. 

3. Тайӧ шуӧмыс вынсялӧ сійӧс примитан лунсянь. 
Коми Республикаса Веськӧдлан котырӧн

Юрнуӧдысьӧс вежысь                                                                  Л. Максимова

Сыктывкар 

2017 вося урасьӧм тӧлысь 9 лун

81 №
ВЫНСЬӦДӦМА

Коми Республикаса Веськӧдлан котырлӧн

2017 во урасьӧм тӧлысь 9 лунся 81 №-а шуӧмӧн

(содтӧд)
Ичӧт да шӧр предпринимательство сӧвмӧдан юкӧнын Коми Республикаса олӧмӧ пӧртысь власьт органъясӧн координационнӧй либӧ сӧвещательнӧй органъяс котыртан 
ПӦРАДОК
1. Тайӧ Пӧрадокыс урчитӧ ичӧт да шӧр предпринимательство сӧвмӧдан юкӧнын Коми Республикаса олӧмӧ пӧртысь власьт органъясӧн координационнӧй либӧ сӧвещательнӧй органъяс котыртан пӧрадоксӧ (водзӧ — координационнӧй либӧ сӧвещательнӧй органъяс) сы могысь, медым ӧтсӧгласӧн лӧсьӧдны условиеяс Коми Республика мутасын ичӧт да шӧр предпринимательство сӧвмӧдӧм вылӧ. 
2. Координационнӧй либӧ сӧвещательнӧй органъяссӧ котыртӧны сы могысь, медым водзвыв видлавны ичӧт да шӧр предпринимательство сӧвмӧдан юкӧнын юалӧмъяс да дасьтыны на серти рекомендация сяма вӧзйӧмъяс.  

Лӧсьӧдӧм органыс ӧтпырйӧ вермас лоны и координационнӧй, и сӧвещательнӧй органӧн.  

3. Координационнӧй либӧ сӧвещательнӧй органъяссӧ лӧсьӧдӧны сэтшӧм могъяс серти, кутшӧмъясӧс урчитӧма «Россия Федерацияын ичӧт да шӧр предпринимательство сӧвмӧдӧм йылысь» Федеральнӧй оланпаслӧн 13 статьяса 3 юкӧнӧн. 
4. Координационнӧй либӧ сӧвещательнӧй органъяссӧ котыртӧны: 

1) Коми Республикаса Веськӧдлан котырлӧн водзмӧстчӧм серти;

2) Коми Республикаса олӧмӧ пӧртысь власьт органъяслӧн водзмӧстчӧм серти, кодъяслы сетӧмаӧсь торъя уджмогъяс ичӧт да шӧр предпринимательство сӧвмӧдан юалӧмъяс серти; 

3) абу коммерческӧй организацияяслӧн водзмӧстчӧм серти, кодъяс петкӧдлӧны ичӧт да шӧр предпринимательство субъектъяслысь интересъяс.  
5. Координационнӧй либӧ сӧвещательнӧй органъясӧ вермӧны пырны Коми Республикаса Каналан Сӧвет петкӧдлысьяс (сёрнитчӧмӧн), Коми Республикаса олӧмӧ пӧртысь власьт органъяс петкӧдлысьяс, Коми Республикаын меставывса асвеськӧдлан органъяс петкӧдлысьяс (водзӧ — меставывса асвеськӧдлан органъяс) (сёрнитчӧмӧн), абу коммерческӧй организацияяс петкӧдлысьяс, кодъяс петкӧдлӧны ичӧт да шор предпринимательство субъектъяслысь интересъяссӧ (сёрнитчӧмӧн), ичӧт да шӧр предпринимательство да налысь котыръяс петкӧдлысьяс, мукӧд йӧз (сёрнитчӧмӧн), та дырйи абу коммерческӧй организацияяс петкӧдлысьяслӧн лыдыс, кодъяс петкӧдлӧны ичӧт да шӧр предпринимательство субъектъяслысь интересъяссӧ, оз вермы лоны индӧм координационнӧй либӧ сӧвещательнӧй органъясӧ пырысьясысь кык коймӧд пайысь этшаджык. 
6. Коми Республикаса Веськӧдлан котырлӧн водзмӧстчӧм серти лӧсьӧдӧм координационнӧй либӧ сӧвещательнӧй органъяссӧ котыртӧны пӧрадокын, кутшӧмӧс вынсьӧдӧма Коми Республикаса Веськӧдлан котырлӧн Уджаланартӧн. 
7. Коми Республикаса олӧмӧ пӧртысь власьт органъяслӧн, кодъяслы сетӧма ичӧт да шӧр предпринимательство сӧвмӧдан юалӧмъяс серти уджмогъяс, (водзӧ — Коми Республикаса олӧмӧ пӧртысь власьт орган) водзмӧстчӧм серти лӧсьӧдӧм координационнӧй либӧ сӧвещательнӧй органъяссӧ котыртӧны пӧрадокын, кутшӧмӧс урчитӧма тайӧ Пӧрадоклӧн 7.1 — 7.6 пунктъясын.  

7.1. Коми Республикаса олӧмӧ пӧртысь власьт органъяс ыстӧны координационнӧй либӧ сӧвещательнӧй орган котыртны кӧсйӧм йылысь вӧзйӧмъяссӧ (водзӧ — вӧзйӧм) Коми Республикаса Каналан Сӧветӧ, Коми Республикаса олӧмӧ пӧртысь власьт органъясӧ, меставывса асвеськӧдлан органъясӧ, абу коммерческӧй организацияясӧ, кодъяс петкӧдлӧны ичӧт да шӧр предпринимательство субъектъяслысь интересъяссӧ, ичӧт да шӧр предпринимательство субъектъяслӧн котыръясӧ да ӧтувъясӧ сы могысь, медым лӧсьӧдны координационнӧй либӧ сӧвещательнӧй органъяслысь персональнӧй тэчас.  

Вӧзйӧмас колӧ гижны координационнӧй либӧ сӧвещательнӧй орган лӧсьӧдан коланлунсӧ, сійӧс лӧсьӧдан могъяссӧ, котыртан координационнӧй либӧ сӧвещательнӧй органӧ пыртан кандидатъяс йылысь тӧдмӧгъяс примитан кадколастсӧ.

7.2. Координационнӧй либӧ сӧвещательнӧй органӧ пырысьясӧс лӧсьӧдӧны кандидатураяс йылысь вӧзйӧмъяс подув вылын, кутшӧмъяс воисны Коми Республикаса олӧмӧ пӧртысь власьт органӧ, мый бердын котыртӧны координационнӧй либӧ сӧвещательнӧй органсӧ. 

7.3. Канму органъяс, меставывса асвеськӧдлан органъяс да тайӧ Пӧрадоклӧн 7.1 пунктын индӧм организацияяс ыстӧны кандидатураяс йылысь тӧдмӧгъяс сы могысь, медым пыртны найӧс котыртан координационнӧй либӧ сӧвещательнӧй органӧ вӧзйӧмын индӧм кадколаст чӧжӧн.  

7.4.  Коми Республикаса олӧмӧ пӧртысь власьт орган, кодлӧн водзмӧстчӧм серти котыртӧны координационнӧй либӧ сӧвещательнӧй органсӧ, видлалӧ кандидатураяс йылысь воӧм тӧдмӧгъяссӧ сы могысь, медым пыртны найӧс координационнӧй либӧ сӧвещательнӧй органӧ, тайӧ Пӧрадоклӧн 7.1 пунктса мӧд абзацын индӧм кадколаст помасян лунсянь 10 уджалан лун чӧжӧн. Коми Республикаса олӧмӧ пӧртысь власьт органлы быть колӧ могмӧдны абу коммерческӧй организацияяслысь, кодъяс петкӧдлӧны ичӧт да шӧр предпринимательство субъектъяслысь интересъяссӧ, координационнӧй либӧ сӧвещательнӧй органлысь уджӧ пырӧдчӧмсӧ координационнӧй либӧ сӧвещательнӧй органӧ пырысьяс ӧтувъя лыдысь кык коймӧд пайысь абу этшаджык.  

7.5.  Коми Республикаса олӧмӧ пӧртысь власьт орган, кодлӧн водзмӧстчӧм серти котыртӧны координационнӧй либӧ сӧвещательнӧй органсӧ, примитӧ координационнӧй либӧ сӧвещательнӧй орган котыртӧм йылысь помшуӧм кандидатураяс йылысь воӧм тӧдмӧгъяс видлалӧмсӧ помалан лунсянь 10 уджалан лун чӧжӧн. 

7.6. Координационнӧй либӧ сӧвещательнӧй орган котыртӧм йылысь помшуӧм, кутшӧмӧс вӧзйис Коми Республикаса олӧмӧ пӧртысь власьт орган, оформитӧны тайӧ Пӧрадоклӧн 7.5 пунктӧн урчитӧм кадколастӧ индӧм органлӧн нормативнӧй инӧда актӧн, кӧні эм координационнӧй либӧ сӧвещательнӧй орган котыртӧм йылысь положение да сылӧн персональнӧй тэчас.   

8. Ичӧт да шӧр предпринимательство субъектъяслысь интересъяс петкӧдлысь абу коммерческӧй организацияяслӧн водзмӧстчӧм серти координационнӧй либӧ сӧвещательнӧй органсӧ котыртӧны тайӧ Пӧрадоклӧн 8.1 — 8.6 пунктъясын урчитӧм пӧрадокын. 
8.1. Абу коммерческӧй организацияяс шыӧдчӧны гижӧмӧн Коми Республикаса олӧмӧ пӧртысь власьт органъясӧ, кодъяслы сетӧмаӧсь ичӧт да шӧр предпринимательство сӧвмӧдан юалӧмъяс серти торъя уджмогъяс, сэтшӧм корӧмӧн, медым лӧсялана органъяс бердын котыртны координационнӧй либӧ сӧвещательнӧй органъяс. Вӧзйӧмас колӧ гижны координационнӧй либӧ сӧвещательнӧй органсӧ лӧсьӧдны коланлун подулалӧм, координационнӧй либӧ сӧвещательнӧй орган котыртан могъяссӧ.  
8.2.  Координационнӧй либӧ сӧвещательнӧй орган котыртӧм йылысь вӧзйӧмсӧ, мый воис Коми Республикаса олӧмӧ пӧртысь власьт органӧ абу коммерческӧй организациясянь, тайӧ органса юрнуӧдысь видлалӧ вӧзйӧмлӧн воан лунсянь 15 уджалан лун чӧжӧн.  

8.3. Абу коммерческӧй организациясянь воӧм вӧзйӧмсӧ Коми Республикаса олӧмӧ пӧртысь власьт органӧн видлалан кывкӧртӧдъяс серти тайӧ Пӧрадоклӧн 8.2 пунктӧн урчитӧм кадколастӧ примитӧны татшӧм помшуӧмъясысь ӧтиӧс:  

координационнӧй либӧ сӧвещательнӧй орган котыртны позянлун йылысь; 

координационнӧй либӧ сӧвещательнӧй орган котыртӧмын ӧткажитӧм йылысь. 

8.4. Координационнӧй либӧ сӧвещательнӧй орган котыртӧмын ӧткажитӧны сэк, кор: 

эм нин уджалысь координационнӧй либӧ сӧвещательнӧй органъяс, кодъяс лӧсялӧны котыртны вӧзйӧм координационнӧй либӧ сӧвещательнӧй органлӧн уджалан нырвизьяслы;   

координационнӧй либӧ сӧвещательнӧй орган котыртан могъясыс оз лӧсявны могъяслы, кутшӧмъясӧс урчитӧма «Россия Федерацияын ичӧт да шӧр предпринимательство сӧвмӧдӧм йылысь» Федеральнӧй оланпаслӧн 13 статьяса 3 юкӧнӧн;  

могъяс олӧмӧ пӧртӧмыс, кутшӧмъясӧс збыльмӧдӧм вылӧ лӧсьӧдӧны координационнӧй либӧ сӧвещательнӧй органсӧ, оз пыр Коми Республикаса олӧмӧ пӧртысь власьт органлӧн уджмогъясӧ, кодлӧн инпас вылӧ воис вӧзйӧмыс; 

водзмӧстчысь ыстӧ вӧзйӧм, кутшӧм оз лӧсяв тайӧ Пӧрадоклӧн 8.1 пунктӧн урчитӧм корӧмъяслы. 

8.5.  Примитӧм помшуӧм йылысь Коми Республикаса олӧмӧ пӧртысь власьт орган юӧртӧ абу коммерческӧй организацияяслы, кодъяс ыстісны координационнӧй либӧ сӧвещательнӧй орган котыртӧм йылысь гижӧмӧн вӧзйӧм, вӧзйӧм воан лунсянь 30 лун чӧжӧн. Сэк, кор примитӧма координационнӧй либӧ сӧвещательнӧй орган котыртӧмын ӧткажитӧм йылысь помшуӧм, гижӧда уведомлениеын индӧны ӧткажитан помкаяссӧ. 

8.6. Координационнӧй либӧ сӧвещательнӧй органӧ пырысьясӧс, координационнӧй либӧ сӧвещательнӧй орган котыртӧм йылысь помшуӧм примитан кадколастсӧ урчитӧны тайӧ Пӧрадоклӧн 7.1 — 7.5 пунктъясӧн урчитӧм пӧрадокын. 

8.7.  Координационнӧй либӧ сӧвещательнӧй орган котыртӧм йылысь помшуӧм оформитӧны тайӧ Пӧрадоклӧн 7.5 пунктӧн урчитӧм кадколастӧ Коми Республикаса олӧмӧ пӧртысь власьт органлӧн, мый бердын сійӧс котыртӧны, нормативнӧй инӧда актӧн, кӧні эм котыртан координационнӧй либӧ сӧвещательнӧй орган йылысь положение да сылӧн персональнӧй тэчас.  

9. Коми Республикаса олӧмӧ пӧртысь власьт органъяслысь координационнӧй либӧ сӧвещательнӧй органъяс котыртӧм йылысь помшуӧмъяссӧ йӧзӧдӧны да меститӧны «Россия Федерацияын ичӧт да шор предпринимательство сӧвмӧдӧм йылысь» Федеральнӧй оланпаслӧн 13 статьяса 5 юкӧн серти. 

